
Urani pillugu apeqqut nr. 207-imiittunut akissutit 

Inatsisartut suleriaasianni § 37 naapertorlugu Naalakkersuisunut makkuninnga 
apeqq uteqarsimavutit: 

Apeqqut 1. 
Akuersaanngilluinnarnissamik po/itikkeqarnerup atorunnaarsinneqarnissaa pi/lugu ok­
toberip 15-iani KNR-ikkut oqallinnermi Aatsitassaqarnermut Naalakkersuisup kuk­
kusumik oqaaseqarnera Naalakkersuisunut uppernarsaqquara. Nammineq aalajangi­
iffigisassatut siunnersuutimi kingunerisassai pillugit tunngaviusumik ilisimasaqanngi/lu­
innarnini Aatsitassarsiornermut Naalakkersuisup ersersippaa. Naalakkersuisup arlaleri­
arluni oqaatigaa uranimik saniatigooralugu pissarsiatut piiaanissap akuersissutigi­
neqarnissaa kisiat Inatsisartut taasissutigissagaat. Tamanna paatsuugassaanngitsumik 
kukkuneruvoq taamaammat innuttaasut ministerimit akisussaasuusumit eqqun­
ngitsumik paasitinneqaqqunagit Naalakkersuisut qinnuigineqarput erngerlutik erse­
qqissaateqaqqullugit. 

Akissut: 

Akuersaanngilluinnarnissamik politikkip atorunnaarsinneqarnissaanut Naalakkersuisut 
siunnersuutaannut siunertamut aalajangiisuusimavoq uranimut aamma/imaluunniit 
thoriumimut qaqutiguunngitsumik atasunik aatsitassanik qaqutigoortunik atuisinnaan­
issatta isumannaarnissaa. Taamaattumik aatsitassanik qaqutigoortunik imalinnik aats­
itassarsiornissaq pillugu qinnuteqaat aamma uranip saniatigooralugu pissarsiarineqas­
saneranik naatsorsuutigineqartariaqarpoq. 

Taamaattumik Aatsitassarsiornermut Naalakkersuisup akuersaanngilluinnarnissamik 
politikkip atorunnaarnissaa pillugu KNR-imi 15. oktober 2013-imi oqallittoqarnerani 
kukkusumik oqaaseqarsimanissaa Naalakkersuisut itigartitsissutigisariaqarpaat. 
Apeqqutilliisup siunnersuummut Naalakkersuisut siunertaat siunnersuutip 
oqaasertalersorneranut ataqatigiissuunngitsumik akulerussorpai. 

Apeqqut 2. 
Naalakkersuisut uppernarsarsinnaavaat taasissutigineqartussap qulequtaannaa, tassa 
imaappoq aalajangiiffigisassatut siunnersuutip qulequtaa, taannaasoq Inatsisartut su­
/inerminni isummerjigisassaat. Taannami apeqqutaavoq qanoq ittumik aalajan­
giisoqarnissaanut. 

Akissut: 
Inatsisartunut suleriusaat naapertorlugu Inatsisartut aaliagiinissamut siunnersuut 
isummerfigissavaat. 

Apeqqut 3. 
Uranip oqallinnermi initunerarnerarlugu Aatsitassarsiornermut Naalakkersuisup 
oqaaseqarnera Naalakkersuisut isumaqatigaat? Taamaassappat: taavami atortussias­
sanik qinngornernik uloriarnartunik akulinnik piiaanissamut tunnganngippat taava 
Naalakkersuisut isumaat mali/lugu immikkoortoq 106 sumut tunngava? 

Akissut: 
Akuersaanngilluinnarnerup politikkip atorunnaarsinneqarnissaa pillugu oqallinnermi 
aatsitassanik qaqutigoortunik aatsitassanillu allanik pigisanik atuinissamut atorunnaar­
sitsinerup qanoq kinguneqassaneranik annikippallaamik alaatsinaattoqarsimanera 
Naalakkersuisut isumaqarput. Taamaattumik akuersaanngilluinnarnerup politikkip ato­
runnaarsinnissaa aatsitassat allat atornerinut, ilanngullugit aatsitassat qaqutigoortunut 
atasutut uranip saniatigooralugu pissarsiassatut atugaasinnaaneranut aamma tunnga­
voq. 

Apeqqut4. 
Uranimik atortussiortut isumaqatissarsiornermut soqutigisaminnillu sullinnermut an­
ingaasarpassuarnik atuisarnerat Naalakkersuisut i/isimavaat? Taamaassanngippat: 
Naalakkersuisut isumaqarpat uranimik atortussiortut aalajangiisartunut inoqarjinnullu 
sammisumik minnerpaakkul/uunniit isumaqatissarsiorneq ajortut? 

Akissut: 
Uranimik atortussiortut isumaqatissarsiornermut suliarisaat pillugu Naalakkersuisut 
tigussaasunik ilisimasaqanngillat. Taamaattumik uranimik atortussiortut isumaqatis­
sarsiornermut suliarisanut qanoq annertutigisunik aningaasanik atuinerannik 
Naalakkersuisut oqaaseqaateqarsinnaanngillat. 

Inunnik aalajangiisartunillu sunniuteqarniarsarinermut soqutigisaqaqatigiittut kattuffiit 
suliffeqarfiillu misileraaffiginiarlugu isumaqatissarsiornerup nalinginnaasumik, si­
ammartitersimasutut periusaasarnera pillugu Naalakkersuisut sianiginnipput. Taamaat­
torli soqutigisaqaqatigiittut kattuffiit namminersortutullu suliffeqarfiit aamma killiler­
sugaanani oqaaseqarsinnaatitaanermut pisinnaatitaaffinnit malitsigisatut iller­
sorneqarnerut ilaanerat Naalakkersuisut oqaatigisariaqarpaat. lIanngullugu aalajan­
giisartunut najugaqarfinnilu inuiaqatigiinnut sammititatut isummanik paasissutissanillu 
tamanut ammasumik saqqummiussisinnaanermut pisinnaatitaaffik. 

Apeqqut 5. 
Naggataatigut § 37 naapertorlugu apeqquteqaatini nr. 176-imi aamma 118-imi 
akissutitik suli aalajangiusimaneritik Naalakkersuisut qinnuigineqarput uppernar­
saaqqeqqu/lugit. Taakkunannga ersarissumik takuneqarsinnaavoq aatsitassarsiornermi 
saniatigooralugu pissarsiaq piffissap ingerlanerani pingaarnertut tunisassiarineqal­
ersinnaanngussasoq, uranip saniatigooralugu pissarsiatut piiarneqarneranit pin­
gaarnertut piiaasoqarneratigut piiaaffimmik Naalakkersuisut matusisinnaanngitsut, 

taavalu saniatigooralugu pissarsiaanera pingaarnertulluunniit pissarsiaanera 
apeqqutaatinnagit malittarisassat navianartullu assigiiginnassasut. 

Akissut: 
Naalakkersuisut apeqqutit 176 aamma 118-inut akissutigisat uppernarsarsinnaavaat. 

Inussiarnersumik inuulluaqqusillunga 

